
Hemiptera Gymnocerata Europae.

oculorum interne insertae, articulo primo apicem clypei attingente (6) vel breviore ($),
secundo latitudini basali pronoti aequelongo, ultimis simul secundo solum. paullo longio-
ribus, tertio secundo vix 1/4 (6) vel paullo minus qvam 1/4 (9) breviore, qvarto tertio
circiter duplo breviore; nigrae, articulo primo toto secundoque vix qvarta basali parte
(6) vel dimidio basali (9) luteo-testaceis. Pronotum basi longitudine 3/4 (6) vel fere
duplo (9 brach.) latius, versus apicem fortius (6) vel leviter angustatum, apice qvam
basi tamen fere 1/5 angustius (9 brach.), disco sub-laeve, versus apicem leviter declive
(6, 9 macr.) vel horizontale (9 brach.), callis minus discretis. Hemielytra nigra tota;
maris semper completa, abdomen qvam in affinibus minus longe superantia, parallela,
membrana obscure fumata, ad apicem cunei macula hyalinescente; feminae macropterae
abdomen dimidia membrana superantia, lateribus latissime rotundata, vel abbreviata,
segmentum sextum dorsale subattingentia, apice versus suturam oblique late rotundata,
sutura clavi sub-distincta, incisura laterali cunei discreta. Pedes nigri vel fusco-nigri,
apice femorum anteriorum tibiisque fulvo-testaceis, his nigro-spinulosis, apice sat anguste
nigris, spinulis e punctis parvis vel vix distingvendis fuscis nascentibus.

8. Orthocephalus parvulus REUT.
Tab. I, f. 10c (caput et pronotum feminae brach.).

Diagn.: Niger, nigro-setosus, pilis squamiformibus albis faciliter divellendis
vestitus, antennis articulo secundo feminae versus basin plerumque tibiisque
ferrugineis, his nigro-spinulosis, sed punctis nigris destitutis, apice anguste
nigris; hemielytris totis fusco-nigris, membrana angulo inter apicem cunei et
areolem minorem albido; vertice obsolete marginato, oculo a tergo viso circi-
ter duplo (dc) vel 2 1,/4-2 1/3 () latiore, utrinque guttula ferruginea obsoleta
notato; antennis articulo secundo margini basali pronoti longitudine subaeqvali
(2 brach.) vel huic parum (cS) vel distincte (2 macr.) breviore, a basi gra-
cili versus apicem distinctius incrassato (Q), maris minus tenui, articulis ulti-
mis simul secundo vix (C;) vel paullulum longioribus. Long. 43/4,62 macr.
44 3/4, S2 brach. 3-3/2m

Hab. in Asia minore (Smyrna!, D. Dr KRUEPER; Brussa!, D. MERKL.).
Descr.: Mas 0. saltatori HARN si;milis, sed minor, antennis articulis duobus ultimis

simul secundo vix longioribus distinctus. Femina ab 0. saltatore HAHN corpore minore,
articulo secundo antennarum multo tenuiore, oculis minus convexis et exsertis hemiely-
trisque formae brach. apice -versus suturam multo fortius obliqvatis, appendice membra-
nacea multo angustiore instructis certe distincta, etiam ab 0. tentuicorne M. et R. sta-
tura minore, oculis minoribus, minus convexis et exsertis, antennis adhuc gracilioribus
sed apicem versus distinctius incrassatis, articulo primo nigro divergens; ab 0. bilineato
JAK. et bivittato FIEB. vertice multo angustiore mox distingvenda. Corpus oblongum,
parallelum (6) vel oblongo-ovale (9 macr.) vel ovatum (9 brach.), nigrum, nitidulum,
supra nigro-pilosum, pilis squamiformibus albis faciliter divellendis vestitum. Caput basi

